
БИОГАЗДЫ ЭНЕРГИЯ КӨЗІ РЕТІНДЕ ПАЙДАЛАНУ

Қонысбай Е.Б.

Жалпы биогазға сипаттама берсек, биогаз өндіру бір жарым ғасыр бұрын
туды. 1808 жылы Г. Дэйви ең алғаш сиыр тезегінен метан бөліп шығарды. Ең
алғаш биогаз өндіретін қондырғы 1897 жылы Бомбей қаласында жасалды. Бірақ
биогаздың бере алатын мүмкіншіліктеріне қарамастан, оны пайдалануда кейінгі
кездерге дейін кең қолданыс таппады. Себебі мұнай мен табиғи газдың беретін
өнімі ол кезде жеткілікті, әрі шексіз болып көрінді. Биоқалдыққа байланысты
мәселелер экологиялық проблемалар туындаған соң, кейіннен ғана маңызды
сипат ала бастады.

Биогазға жалпы энергетикалық баға берсек, кейбір көрсеткіштерге сенсек,
биогаздың дүние жүзі бойынша потенциалдық қоры тек ауыл шаруашылығының
биоқалдығынан тұрады деп санағанның өзінде ол бізге жылына 1- 1,3 млрд.
тонна жанғыш шикізат береді екен. Биогаз дүние жүзінің энергоресурстарының
оннан бірін құрайды.

Биогаз алу технологиясы өте қарапайым, оны алудың технологиясы
станцияларда аэрацияны қолданудан еш айырмашылығы жоқ. Осындай
қарапайым процесс нәтижесінде біз 500 ккал/м3 жылу беруге қабілетті газ
аламыз. Биогазды үй радиаторларын жылытуға, дән кептіруге, машиналар мен
тракторлардың жану отыны ретінде, стационарлық іштей жану двигательдері
үшін, генераторлардың роторларын қозғалтатын энергия көзі ретінде
пайдалануға болады. Құрамы жағынан биогаздың табиғи газдан айырмашылығы
( газды баллонды машиналарға қолданатын ) аз. Биогаз айналымының қалдығын
жанғыш өнім ретінде пайдалану, сол сияқты оның егін шаруашылығында
минералды тыңайтқыштар ретінде тигізетін көмегі көп ақ. Оның құрамында
егіннің өсуіне ықпал ете алатын кальций ( Са ), азот ( N), калий (К) бар, біраз
минералды микроэлементтер де бар.

Осыдан шамамен он-он бес жыл бұрын Еуропада нағыз биогаздық
төңкеріліс басталды. Осы жылдары биогаздық қондырғылар Индия, Бангладеш,
Пакистан, Таиланд, Жаңа Зеландия мемлекеттердің қолдануына ене бастады.

Филиппинде өзінің биогазымен өзін толығымен қанағаттандыратын он
жеті мың шошқа комплексі салынды. Бангладештің эксперттерінің айтуынша 3-4
ірі қарадан келетін қалдықтың биогазы орташа үлкенді жанұяның энергетикалық
сұранысын толық қанағаттандыра алады. Ауылды жерлерде мұнай, көмір, газ
т.б. энергия қорлары жетіспейді. Мысалы, Индияның кейбір аудандарында
отбасының әрбір мүшесі өзінің бір апталық энергетикалық сұранысын
қанағаттандыру үшін екі күн бойы отын жинауға тиіс екен. Осындай
тапшылықтарға байланысты Индияда жылына 5-6 мың биогаз қондырғылары
орнатылады, кейде биогазды дизельді отын ретінде де пайдаланады екен.



Биогаздық кондырғының пайдалану бір кездері тек бай және дамыған
мемлекеттерде ғана пайдасын тигізеді деген аксиома қалыптасты. Осы
заманғы талаптарға сай, экономикалық энергия ресурстарының қоры
тапшылықтарына байланысты биогазды пайдалану кез келген мемлекетке және
қоғамға пайда берері сөзсіз.

Сонау ерте заманнан егін шаруашылығына шексіз қорек саналған бұл
қалдықтар бүгін қоршаған ортаға жағымсыз зиянын тигізуде. Биоқалдықтар
құнарлы жердің структурасын , эрозиясын бұзуда, жаңбыр суымен шайылып,
бұлар жер асты және жер үсті суларына үлкен зардабын тигізеді. Осының
әсерінен эпидемиялық аурулар туындайды. Ал сондай-ақ сұйық биоқалдықтың
әсері ауаға тарап, әр түрлі жағымсыз иісін беріп, ауаны ластап, жергілікті тұрғын
халықтарды уландырады. Осы объектілерден кейін атмосфераға шығарылған
улы биогаз ауа қабаттарында химиялық немесе фотохимиялық өзгерістерге
ұшырайды. Содан пайда болған химиялық өнімдер суға, жерге түсіп, барлық тірі
организмдерге әсер етеді, ғимраттарды бүлдіреді т.б. Оттек жетіспеген жағдайда
жануарлар мен адамдар қалыпты тыныс ала алмайды.

Құрылғының конструкциясы
БГҚ-І толығымен заводтық өндірісінде жасалуы тиіс және кез келген

климаттық жағдайда қолданылады. Суық жерлерде, жылу жоғалтпау және
энергетикалық шығынды азайту мақсатында, қатты салмақты заттардан қорғау
үшін жылытқыш қабатын ұлғайту қажет.

Қазақстан-анаэробты жолмен бөлінетін биомасса қорына өте
бай,сондықтан мыналарды алуға болады: метан (СН4), көмірқышқыл газы (СО2),
егін шаруашылығына қажетіне пайдаланатын органикалық заттар. Қазақстан
Республикасында 148 мың ауыл шаруашылығы бар: 131 мың егін
шаруашылығы, 9567 мал шаруашылығы, 7 мың қос шаруашылық бар.Осы
көрсеткіштерге қарап , Қазақстанда 148 мың биогаздық құрылғы салу қажеттілігі
туындап отыр. 9567 үлкен көлемді құрылғылар (10м3) және қалғандары кішірек
болуы тиіс. Қазақстан Республикасында БГҚ- І орналастыруда өте мұқият
болған жөн. Оның бәрі мына фактілерге байланысты: Қазақстан
Республикасының территориясы үлкендігіне қарамастан халық саны аз,
қоныстану аймақтарының әр түрлілігі және континентальды климатының әсері.

